
人日

作者：李化龍　明

本作品收錄於《李于田詩集》

版本信息

其一

厭見天涯嵗序新，誰能薄祿老風塵。

三年浪跡方憐我，七日迎陽又到人。

雪久江湖餘黯澹，春寒梅柳失精神。

鳳凰䑓上休回首，鴈後歸期未有因。

其二

臥病文園嵗幾經，蕭然短髮步空庭。

共憐時序逢人日，自喜漁樵隱客星。

雪後江湖猶帶白，春前楊柳未回青。

行吟剩有鷪花約，肯向林中詠獨醒。

人日 (李化龍)

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

